
ಹೋಗು! ಸಾಬಿತ್ರೊಂದಿಗೆ ಹೇಳು: ನೀವು ನರಕವಾಸಿಯಲ್ಲ,
ಬದಲಿಗೆ ನೀವು ಸ್ವರ್ಗವಾಸಿಯಾಗಿದ್ದೀರಿ

ಅನಸ್ ಬಿನ್ ಮಾಲಿಕ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. "ಒಮ್ಮೆ ಪ್ರವಾದಿಯವರು
(ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಸಾಬಿತ್ ಬಿನ್ ಕೈಸ್ರನ್ನು ತುಂಬಾ ದಿನ

ಕಾಣಲಿಲ್ಲ. ಆಗ ಒಬ್ಬ ವ್ಯಕ್ತಿ ಹೇಳಿದರು: "ಓ ಅಲ್ಲಾಹನ ಸಂದೇಶವಾಹಕರೇ! ನಾನು ಅವರ ಬಗ್ಗೆ
ಮಾಹಿತಿ ತರುತ್ತೇನೆ." ಆ ವ್ಯಕ್ತಿ ಸಾಬಿತ್ರ ಮನೆಗೆ ಹೋದಾಗ ಅವರು ಅಲ್ಲಿ ತಲೆ ತಗ್ಗಿಸಿ

ಕುಳಿತಿದ್ದರು. ಅವರು ಕೇಳಿದರು: "ಏನಾಯಿತು?" ಸಾಬಿತ್ ಉತ್ತರಿಸಿದರು: "ಬಹಳ ಕೆಟ್ಟದ್ದು. ನಾನು
ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಧ್ವನಿಗಿಂತಲೂ ಎತ್ತರದ

ಧ್ವನಿಯಲ್ಲಿ ಮಾತನಾಡುತ್ತೇನೆ. ಆದ್ದರಿಂದ ನನ್ನ ಕರ್ಮಗಳೆಲ್ಲವೂ ನಿಷ್ಫಲವಾಗಿವೆ. ನಾನು
ನರಕವಾಸಿಗಳಲ್ಲಿ ಸೇರಿದ್ದೇನೆ." ಆ ವ್ಯಕ್ತಿ ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು

ಶಾಂತಿಯಿರಲಿ) ಬಳಿಗೆ ಹೋಗಿ ವಿಷಯವನ್ನು ತಿಳಿಸಿದರು. ನಂತರ ಅವರು ಪುನಃ ಸಾಬಿತ್ರ ಬಳಿಗೆ
ಹೋಗಿ ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದ ಈ

ಶುಭಸುದ್ದಿಯನ್ನು ತಿಳಿಸಿದರು: "ಹೋಗು! ಸಾಬಿತ್ರೊಂದಿಗೆ ಹೇಳು: ನೀವು ನರಕವಾಸಿಯಲ್ಲ,
ಬದಲಿಗೆ ನೀವು ಸ್ವರ್ಗವಾಸಿಯಾಗಿದ್ದೀರಿ."

[صحيح] [متفق عليه]

ಒಮ್ಮೆ  ಸಾಬಿತ್  ಬಿನ್  ಕೈಸ್  ನಾಪತ್ತೆಯಾದಾಗ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಅವರ  ಬಗ್ಗೆ  ವಿಚಾರಿಸಿದರು.  ಆಗ  ಒಬ್ಬ  ವ್ಯಕ್ತಿ  ಹೇಳಿದರು:  "ಅವರು  ನಾಪತ್ತೆಯಾದ
ಕಾರಣವನ್ನು  ನಾನು  ಕಂಡುಹಿಡಿಯುತ್ತೇನೆ."  ಹೀಗೆ  ಆ  ವ್ಯಕ್ತಿ  ಸಾಬಿತ್ರ  ಮನೆಗೆ  ಹೋದಾಗ,  ಅವರು
ದುಃಖದಿಂದ  ತಲೆ  ತಗ್ಗಿಸಿ  ಕುಳಿತಿದ್ದರು.  ಅವರು  ಕೇಳಿದರು:  "ಏನಾಯಿತು?"  ಸಾಬಿತ್  ಉತ್ತರಿಸಿದರು:
"ನನಗೆ  ತುಂಬಾ  ಕೆಟ್ಟದ್ದು  ಸಂಭವಿಸಿದೆ.  ನಾನು  ಪ್ರವಾದಿಯವರ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ) ಧ್ವನಿಗಿಂತಲೂ ಎತ್ತರದ ಧ್ವನಿಯಲ್ಲಿ ಮಾತನಾಡುತ್ತೇನೆ. ಆದರೆ ಹೀಗೆ ಮಾತನಾಡುವವರಿಗೆ
ಅಲ್ಲಾಹು  ಅವರ  ಕರ್ಮಗಳನ್ನು  ನಿಷ್ಫಲಗೊಳಿಸುತ್ತೇನೆಂದು  ಮತ್ತು  ಅವನು
ನರಕವಾಸಿಯಾಗುತ್ತಾನೆಂದುಎಚ್ಚರಿಕೆ ನೀಡಿದ್ದಾನೆ." ಆ ವ್ಯಕ್ತಿ ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ
ಕೃಪೆ  ಮತ್ತು  ಶಾಂತಿಯಿರಲಿ)  ಬಳಿಗೆ  ಬಂದು  ನಡೆದ  ಸಂಗತಿಯನ್ನು  ತಿಳಿಸಿದರು.  ಆಗ  ಪ್ರವಾದಿಯವರು  (ಅವರ
ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಅವರೊಂದಿಗೆ  ಸಾಬಿತ್  ಬಿನ್  ಕೈಸ್ರ  ಬಳಿಗೆ  ಹೋಗಿ,
ಅವರು  ನರಕವಾಸಿಯಲ್ಲ,  ಬದಲಿಗೆ  ಅವರು  ಸ್ವರ್ಗವಾಸಿಯಾಗಿದ್ದಾರೆ,  ಅವರ  ಧ್ವನಿಯು  ಎತ್ತರವಾಗಿರುವುದು
ಹುಟ್ಟಿನಿಂದಲೇ  ಬಂದದ್ದಾಗಿದೆ  ಎಂದು  ಅವರಿಗೆ  ಶುಭಸುದ್ದಿ  ತಿಳಿಸಲು  ಹೇಳಿದರು.  ಸಾಬಿತ್
ಪ್ರವಾದಿಯವರ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಮತ್ತು  ಮದೀನಾ  ನಿವಾಸಿಗಳ
ಭಾಷಣಕಾರರಾಗಿದ್ದರು.

